BOSNA I HERCEGOVINA
FEDERACIJA BOSNE I HERCEGOVINE

FEDERALNO MINISTARSTVO PROSTORNOG UREĐENJA
objavljuje


JAVNI POZIV
za davanje ovlaštenja za nostrifikaciju inozemne investiciono-tehničke dokumentacije za građevine i zahvate za koje Federalno ministarstvo prostornog uređenja izdaje urbanističku saglasnost
I   Na osnovu člana 34. a u vezi sa članom 42. Uredbe o vrsti, sadržaju, označavanju i čuvanju, kontroli i nostrifikaciji investiciono-tehničke dokumentacije ("Službene novine Federacije BiH", br. 88/07 i 51/08), Federalno ministarstvo prostornog uređenja objavljuje javni poziv za davanje ovlaštenja pravnim licima koja ispunjavaju uslove  za obavljanje poslova nostrifikacije inozemne investiciono-tehničke dokumentacije tj. utvrđivanja usklađenosti idejnog, glavnog i izvedbenog projekta izrađenog u inozemstvu s odredbama Zakona o prostornom planiranju i korištenju zemljišta na nivou Federacije BiH ("Službene novine Federacije BiH", br. 2/06, 72/07 i 32/08), tehničkim propisima, normama i pravilima struke iz područja građenja. 
II  Pravo učešća na javnom pozivu imaju pravna lica koja posjeduju ovlaštenje za projektovanje za građevine i zahvate za koje Federalno ministarstvo prostornog uređenja izdaje urbanističku saglasnost i koja imaju uposlena najmanje 2 arhitekta, odnosno 2 inžinjera odgovarajuće struke za svako područje projektovanja za koja se prijavljuju na javni poziv, s najmanje deset godina radnog iskustva u struci, a koji su projektovali složene građevine.

III Pravno lice odgovorno je za usklađenost nostrificiranog projekta, u postupku nostrifikacije izrađuje izvještaj o nostrifikaciji koji je sastavni dio projekta, te je dužno voditi Knjigu obavljenih nostrifikacija na način propisan Uredbom o kancelarijskom poslovanju organa uprave i službi za upravu u Federaciji Bosne i Hercegovine.

IV Ovlaštenje za nostrifikaciju daje se za sljedeća područja projektovanja:

- arhitektonsko (za arhitektonske projekte građevina, projekte unutrašnjeg uređenja građevina i projekte vanjskog uređenja),

- građevinsko (za građevinske projekte temeljenja i konstrukcija visokogradnje kao i niskogradnje, te za ostale građevinske projekte),

- hidroinstalacija (za projekte vodovoda i kanalizacije u visokogradnji, za vanjski vodovod i kanalizaciju, za projekte u vodogradnji),

- elektroenergetike (za projekte unutrašnjih i vanjskih elektroinstalacija, elektroenergetskih postrojenja i industrijske automatike).

- mašinsko (za projekte energetskih građevina, projekte skladištenja i prijenosa plinovitih i tekućih tvari, projekte mašinskih instalacija grijanja, ventilacije i klimatizacije, rashladnu tehniku i obradu vode, projekte procesnih i ostalih postrojenja).

V  Ovlaštenje za nostrifikaciju daje, produžuje i oduzima Federalno ministarstvo prostornog uređenja na osnovu mišljenja Stručnog odbora za poslove nostrifikacije. Ovlaštenje za nostrifikaciju vrijedi 5 godina, a na zahtjev ovlaštenog pravnog lica može se produžiti.

VI  Zahtjev za davanje ovlaštenja iz tačke I javnog poziva pravno lice podnosi Federalnom ministarstvu prostornog uređenja.

Uz zahtjev se prilaže:

- ovlaštenje za projektovanje – ovjerena kopija,

- popis značajnih projekata složenih građevina koji su izrađeni u pravnom licu,

- popis uposlenih projektanata s listom značajnih projekata i radova u čijoj su izradi učestvovali kao odgovorni projektanti, sa dokazom da su isti u stalnom radnom odnosu u pravnom licu koje se prijavljuje,

- dokaz o stručnoj spremi uposlenih projektanata – diploma o visokoj stručnoj spremi, uvjerenje o položenom stručnom ispitu i/ili diploma o doktoratu odnosno naučnom stepenu magistra tehničkih nauka,

- dokaz o podmirenim troškovima postupka u iznosu od 1000,00 (hiljadu) KM - uplata sredstava vrši se na DEPOZITNI račun Budžeta FBiH, kod UniCredit Bank d.d. Sarajevo, broj: 3389002211529491, vrsta prihoda 722597, budžetska institucija 0000000 ili 9999999.

Pravno lice može zahtjevu za davanje ovlaštenja priložiti i drugu dokumentaciju za koju smatra da predstavlja značajan doprinos tehničkoj struci.

Rješenjem Federalnog ministra prostornog uređenja broj: 05-14-3-876/08 od 18.06.2008. godine utvrđena je visina naknade za davanje ovlaštenja za poslove nostrifikacije inozemne investiciono-tehničke dokumentacije, u iznosu od 3000,00 (tri hiljade) KM za svako pojedinačno područje projektovanja iz tačke IV javnog poziva, a o čijem je podmirenju pravno lice dužno dostaviti dokaz nakon što se utvrdi da ispunjava uslove za izdavanje ovlaštenja.

VII  Zahtjev sa pratećom dokumentacijom dostaviti na adresu:

Federalno ministarstvo prostornog uređenja

ul. Maršala Tita br. 9a
71000 Sarajevo

sa naznakom – "Za javni poziv za davanje ovlaštenja za nostrifikaciju inozemne investiciono-tehničke dokumentacije"

Informacije se mogu dobiti na broj telefona 033 663 699 – kontakt osoba: Igor Dizdar d.i.a.
Broj: 03-23-2-1595/08
Sarajevo, 03.12.2008.godine

